ՀԻՄՆԱՎՈՐՈՒՄ

«Հա​յաս​տանի Հանրապետության 2021 թվականի պետական բյուջեի մասին» օրենքում վերաբաշխում և փոփոխություն ու Հա​յաս​տանի Հանրապետության կառա​վա​րու​թյան 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կա​տա​րելու մասին» ՀՀ կառավարության որոշման նախագծի
1. Անհրաժեշտությունը. ՀՀ 2021թ. պետական բյուջեով պաշտպանության նախարարությանը նախատեսված ընդհանուր հատկացումների շրջանակներում պատերազմական գործողությունների արդյունքում կրած կորուստների վերականգնման, ռազմական ճանապարհների սպասարկման և խրամատների ու խրամուղիների սարքավորման ապահովում:
  2. Ընթացիկ իրավիճակը և խնդիրները. ՀՀ պաշտպանության նախարարությանը 2021թ. պետական բյուջեով նախատեսված ընդհանուր հատկացումների շրջանակներում անհրաժեշտություն է առաջացել «1169. ՀՀ պաշտպանության ապահովում» ծրագրի «11001.Ռազմական կարիքների բավարարում» և «31001. ՀՀ պաշտպանության նախարարության շենքային պայմանների բարելավում» ու «1204. Ռազմաբժշկական սպասարկում և առողջապահական ծառայություններ» ծրագրի «11004. Դեղորայքի տրամադրում զորամասային և հոսպիտալային օղակներում բուժօգնություն ստացողներին» և «31001. Հոսպիտալների և բուժկետերի բժշկական սարքավորումներով համալրում» միջոցառումների շրջանակներում գնումների գործընթացի արդյունքում տնտեսված և առաջնահերթություններից ելնելով աշխատանքային ծավալների նվազեցումների հաշվին վերաբաշխումների միջոցով հատկացումներն ուղղել.
1. Հրամանատարական մարդատար մեքենաների կորուստների վերականգնմանը` 465.000,0 հազ.դրամ: 34111160/2 և 34131100/1 գնման առարկաների մասով գնումը նախատեսվում է իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 23-րդ կետի 5-րդ ենթակետի «բ» պարբերության պահանջներին համապատասխան՝ մեկ անձից գնումներ կատարելու ընթացակարգով՝ չկիրառելով կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:
2. Արագաշարժ բուլդոզերներով համալրմանը` 187.500,0 հազ.դրամ: Գնումը նախատեսվում է իրականացնել ՀՀ կառավարության 04.05.2017թ. N 526-Ն որոշման 23-րդ կետի 5-րդ ենթակետի «գ» պարբերությամբ նախատեսված ընթացակարգով :
3. Խրամատների և խրամուղիների սարքավորմանը` 52.000,0 հազ.դրամ:

4. Պետական կամ ծառայողական գաղտնիք պարունակող ձեռքբերումներին` 325.327,8 հազ.դրամ:
3. Տվյալ բնագավառում իրականացվող քաղաքականությունը. ՀՀ զինված ուժերի կարիքների ապահովման գործընթացի իրականացումը:
         4. Կարգավորման նպատակը և բնույթը. Որոշման նածագծով առաջարկվում է  «1169. ՀՀ պաշտպանության ապահովում» և «1204. Ռազմաբժշկական սպասարկում և առողջապահական ծառայություններ» ծրագրերի հաստատված ընդհանուր հատկացումների շրջանակներում վերաբաշխումների իրականացման միջոցով ապահովել ՀՀ օրենսդրությամբ սահմանված կարգով պարտավորությունների ստանձնման և պայմանագրերի կնքման հնարավորությունների ապահովումը:

5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 
Նախագծի ընդունումը ՀՀ 2021 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:
7. Նախագծի ընդունումը բխում է ՀՀ կառավարության 2021-2026թթ. ծրագրի «1.3. Պաշտպանության ոլորտ, զինված ուժերի բարեփոխումներ» բաժնի դրույթներից:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
